
úñ³Ï³ñ·`  «Հայաստանի Հանրապետության բնության հատուկ պահպանվող տարածքների զարգացման ռազմավարություն և գործողությունների ազգային ծրագիր» ՀՀ կառավարության արձանագրային որոշման նախագծի հանրային քննարկում
Կազմակերպիչներ`

Վիկտոր Մարտիրոսյան
ՀՀ բնապահպանության նախարարության «Բնապահպանական ծրագրերի իրականացման գրասնեյակ» ՊՀ տնօրեն,

Սամվել Բալոյան
ՀՀ բնապահպանության նախարարության «Բնապահպանական ծրագրերի իրականացման գրասնեյակ» ՊՀ տնօրենի տեղակալ,

Արմեն Գևորգյան
Անդրսահմանային Միացյալ Քարտուղարության ազգային համակարգող,

   Կարեն Ճենտերեճյան
              ՄԱԶԾ ԲՀՊՏ ծրագրի ղեկավար

Ø³ëÝ³ÏÇóÝ»ñ`
Գագիկ Ղազինյան
ԵՊՀ իրավագիտության ֆակուլտետի դեկան,

²Ç¹³ ÆëÏáÛ³Ý
ºäÐ Çñ³í³·ÇïáõÃÛ³Ý ý³ÏáõÉï»ïÇ ¾ÏáÉá·Ç³Ï³Ý Çñ³íáõÝùÇ ·Çï³áõëáõÙÝ³Ï³Ý Ï»ÝïñáÝÇ Õ»Ï³í³ñ, ÐÐ-áõÙ úñÑáõëÇ ÏáÝí»ÝóÇ³ÛÇ ³½·³ÛÇÝ Ñ³Ù³Ï³ñ·áÕ, 
Հեղինե Հախվերդյան
ԵՊՀ իրավագիտության ֆակուլտետի Էկոլոգիական իրավունքի գիտաուսումնական կենտրոնի գիտաշխատող,

Լաուրա Պետրոսյանց 
ԵՊՀ իրավագիտության ֆակուլտետի Էկոլոգիական իրավունքի գիտաուսումնական կենտրոնի գիտաշխատող,
Կարեն Մանվելյան
WWF Հայաստան տնօրեն,
Արամ Աղասյան
ՀՀ բնապահպանության նախարարության բնության հատուկ պահպանվող տարածքների կառավարման բաժնի պետ,

Աշոտ Վարդևանյան
ՀՀ բնապահպանության նախարարության կենսառեսուրսների կառավարման գործակալության պետի տեղակալ,

Արմենուհի Մարտիրոսյան
ՀՀ բնապահպանության նախարարության կենսաբազմազանության քաղաքականության բաժնի գլխավոր մասնագետ,

Ալլա Սուքիասյան
ՀՀ բնապահպանության նախարարության հասարակայնության հետ կապերի բաժնի պետ,

Մարատ Գրիգորյան
ԵՊՀ աշխարհագրության և երկրաբանության ֆակուլտետի դեկան,

Նաղաշ Մարտիրոսյան
ԵՊՀ ժուռնալիստիկայի ֆակուլտետի դեկան,

Ռոման Խաչատրյան
ԵՊՀ երկրաֆիզիկայի ամբիոնի գիտաշխատող,

Լիանա Մանուկյան
ԵՊՀ երկրաֆիզիկայի ամբիոնի գիտաշխատող,

Գայանե Վարդանյան
ԵՊՀ ժուռնալիստիկայի ֆակուլտետի հայցորդ,

Կարինե Գալստյան
ԵՊՀ ժուռնալիստիկայի ֆակուլտետի հայցորդ,
Տատյանա Դանիելյան
ՀՀ ԳԱԱ բուսաբանության ինստիտուտի գիտական խորհրդատու,
Սիլվա Այվազյան
Երևանի Օրհուս կենտրոնի ղեկավար,

Մարի Չաքրյան
Օրհուս կենտրոնների PR մենեջեր,

Աստղիկ Դանիելյան
GIZ Հայաստան, փորձագետ,
Սիլվա Ադամյան
«Էկոլոգիական հասարակական դաշինքի» համակարգող,

Գրետա Գաբրիելյան
«Էկոլոգիական հասարակական դաշինքի» անդամ,

Լևոն Գալստյան
«Համահայկական բնապահպանական ճակատ» ՀԿ խորհրդի անդամ,
Մամիկոն Ղասաբյան
«Թռչունների պաշպտանության հայկական միություն» ՀԿ նախագահ,

Մարգարիտա Կորխմազյան
«Հանուն կայուն մարդկային զարգացման ասոցիացիա» ՀԿ խորհդրատու,

Էմմա Սուքիասյան
«Ջրային, կլիմայական և ռեկրացիոն ռեսուրսների միջազգային ԳՀԿ» ՀԿ խորհրդի անդամ,

Նարինե Հայրապետյան
«Ջրային, կլիմայական և ռեկրացիոն ռեսուրսների միջազգային ԳՀԿ» ՀԿ խորհրդի անդամ,
Զարուհի Խաչատրյան
«Ազգային ջրային համագործակցություն» ՀԿ խորհրդի անդամ,
Լալա Թևոսյան
«Հայկական տեխնոլոգիաներ» էկոլոգիական հիմնադրամ,
Լիլիթ Վարդանյան
ԵՊՀ իրավագիտության ֆակուլտետի 4-րդ կուրսի ուսանողուհի,

Լիլիթ Պետրոսյան
ԵՊՀ իրավագիտության ֆակուլտետի 4-րդ կուրսի ուսանողուհի,
Լուսինե Բեկչյան
ԵՊՀ իրավագիտության ֆակուլտետի 4-րդ կուրսի ուսանողուհի,
Քրիստինա Գաբուզյան
ԵՊՀ իրավագիտության ֆակուլտետի 4-րդ կուրսի ուսանողուհի,
Սաթենիկ Դարբինյան
ԵՊՀ իրավագիտության ֆակուլտետի 4-րդ կուրսի ուսանողուհի,

Հրաչյա Մարտիրոսյան
«Հայաստան» օրաթերթի թղթակից,
Մոնիկա Երիցյան
Էկոլուր, լրագրող
Աիդա Իսկոյան – Շնորհակալություն ներկաներին, ժամանակ գտնելու և  մասնակցելու շրջակա միջավայրի տեսանկյունից կարևոր իրավական ակտի հանրային քննարկմանը: Ժամանակը հասունացել է քննարկվող ակտը վերջնական տեսքով ներկայացնելու ՀՀ Կառավարությանը: Նախագծի հանրային քննարկմանը մասնակցում են գիտնականներ, ԶԼՄ-ների, միջազգային կազմկերպությունների ներկայացուցիչներ, ինչպես նաև ուսանողներ: Շնորհակալություն Իրավագիտության ֆակուլտետի դեկան Գագիկ Ղազինյանին ներկա լինելու համար: 
Գագիկ Ղազինյան – Հանրային քննարկումը օրինակելի ձևաչափ է գիտության, կրթության, պետական մարմինների, հասարակական սեկտորի համար: Նման միջոցառումների կազմկերպումը Կենտրոնի առաքելություններից է: Նախագծի մշակումը անհրաժեշտություն է` որպես պետության պահանջ: ԲՀՊՏ-ների զարգացման հեռանկարները դժվար է գերագնահատել: Մեր երկրագունդը կարող է գոյատևել կամ չգոյատևել բնապահպանական վիճակով պայմանավորված: Հուսով եմ` քննարկումը կնպաստի, որպեսզի ներկայացված Նախագիծը առավել լավ տեսքով ներկայանա Կառավարություն: Շնորհակալություն:

Վիկտոր Մարտիրոսյան – Շնորհակալություն հյուրընկալության և մասնակցության համար: Մենք կարևորում ենք ձեր մասնակցությունը, որպեսզի Նախագծին տրվի օբյեկտիվ գնահատական: Կարևոր է ամրագրել այնպիսի գործողություններ և մոտեցումներ, որպեսզի նպաստենք ԲՀՊՏ-ների զարգացմանը: Ինչպես նաև կարևոր է, որպեսզի փաստաթուղթը լինի իրատեսական: Առաջարկվող փաստաթուղթը հնարավորություն է տալիս տարածքերի համակարգի և դրանցից յուրաքանչյուրի զարգացմանը: Շնորհակալություն Նախագծի մշակմանն աջակցելու համար: 
Արմեն Գևորգյան – Գերմանական KfW բանկից ֆինանսավորվող <<Անդրսահմանային Միացյալ Քարտուղարություն>> ծրագրի աջակցությամբ մշակվեց այս փաստաթուղթը, որն էլ իրականցվեց ԾԻԳ-ի միջոցով: Միանում եմ գործընկերներիս խոսքերին այն առումով, որ աշխատանքներում կիրառվել են երկու մոտեցումներ` որակյլա մասնագետների ներգրավում և տարբեր սեկտորների ներկայացուցիչների մասնակցություն: Փաստաթուղթը կներկայացվի մանրամասնորեն: Կիրառված են մի շարք նորարական մոտեցումներ, որոնք հիմնված են նախորդ տասնամյակի փորձի վրա` հաշվի առնվել բացերը, թերությունները և նախկինում չհաջողված ծրագրերը: Մոտեցումները վերաբերում են կառավարման մոդելներին, նոր կատեգորիաներին ըստ ԻՒՑՆ-ի, փոխհատուցման մեխանիմներին և այլն: Ակնկալում եմ առողջ քննադատություն, գործնական քննարկում և նոր մոտեցումներ: Փաստեմ, որ Նախագիծը կվերանայվի ներկայացված առաջարկների հիման վրա:

Սամվել Բալոյան – Շնորհակալություն: Ծրագիրն իրականցվել է Անդրսահմանային քարտուղարության աջակցությամբ ՊՀ-ում ձևավորված աշխատանքային խմբի կողմից: Այս նախաձեռնությունը բխում է ՀՀ ստանձնած միջազգային պարտավորություններից և ԲՀՊՏ-ների ոլորտում գործող ազգային օրենսդրության պահանջներից: Փաստաթղթի մշակումը պայմանավորված է Հայաստանի Հանրապետության կառավարության 26.12.2002 թ. № 54 արձանագրային որոշմամբ հավանության արժանացած <<Հայաստանի ԲՀՊՏ-ների զարգացման պետական ռազմավարություն և գործողությունների ազգային ծրագրի>> գործունեության ժամկետի ավարտմամբ (2010 թ.) և <<Կենսաբանական բազմազանության մասին>> կոնվենցիայի Կողմերի 10-րդ Կոնֆերանսում ընդունված <<Կենսաբազմազանության պահպանության և կայուն օգտագործման Ռազմավարական պլանին>> (Որոշում X/2) և <<2010-2020 թվականների Այիչիի նպատակային խնդիրներին>> համապատասխանեցնելու անհրաժեշտությամբ:
Ամբողջ ռազմավարությունը կրկին վերանայավել է: Նոր փաստաթուղթը կոնցեպտուալ առումով լրիվ տարբերվում է նախորդից: Փաստաթուղթն ունի խիստ տրամաբանական կառուցվածք: Երբ ուսումնասիրեցինք գործընթացը, շատ հարցեր պարզվեցին, օրինակ թե ինչպես են նախկինում ստեղծվել ԲՀՊՏ-ները, խնդիրներն ու նպատակները: Կարևոր է եղել օբյեկտիվորեն վեր հանել ԲՀՊՏ-ներում տիրող վիճկը, քանի որ հնարավոր չէր լինի մշակել կուրս ռազմավարության շրջանակներում: Հայտանբերված բացերի հիման վրա պետք է մշակվեն ռազմավարական ուղղությունները և գործողությունների ծրագրերը: Փաստատթղթի ներածական մասում շեշտադրությունը դրված է 3 ասպեկտների վրա: Այստեղ խոսքը գնում է ԲՀՊՏ-ների նշանակության մասին հետևյալ ասպեկտներով` 1. Լանդշաֆտների պահպանություն և զարգացում, 2. Էկոհամակարգային ծառայություններ, 3. Կենսաբազմազանության պահպանություն: Բացի այդ, ԲՀՊՏ-ների անփոխարինելի դերը կենսաբազմանզանության պահպանության գործում կարևորվել է Այիչիի ռազմավարական պլանում: Էկոհամակարգային ծառայությունների մասով ԲՀՊՏ-ները դիտարկվում են որպես կայունության և ծառայությունների պահպանման գոտիներ: Իսկ ծառայությունները այն բաղադրիչներն են, որոնք որևէ արտադրանք կամ ծառայություն են տալիս: Դիտարկելով ԲՀՊՏ-ները որպես ամենահարմար միջավայր ԷԾ-ի հարցում, դիտարկվում են որպես տարածաշրջանային կենտրոններ, այդ թվում նաև տեղական բնակչության բարեկեցության բարելավման գործում: Կլիմայի փոփոխության տեսանկյունից, այս խնդիրները փոխկապակցված են որպես գլոբալ խնդիրներ, և այդ հարցերը արտացոլված են ՌԻՈՅԻ գագաթաժողովի փաստաթղթերում: ԲՀՊՏ-ները կարևոր են կլիմայի փոփոխության, հարմարվողականության, անապատացման դեմ պայքարի և լանդշաֆտների պահպանության տեսանկյուից: Պատմական ակնարկը երկու բաղադրիչ ունի` խորհրդային ժամանակահատվածը և անկախության տարիները: Այսօր ԲՀՊՏ-ները կազմում են ՀՀ տարածքի 13 տոկոսը: Դրանց զգալի մասը կազմում է Սևանա լճի հայելին, և ցամաքային տարածքներն ընդլայնման կարիք ունեն: Ճիշտ ռազմավարական ուղղություններ որդեգրելու համար, կարևոր էր կատարել օբյեկտիվ վերլուծություններ: Նախկին փաստաթղթի վերլուծության արդյունքները ցույց տվեցին, որ այդ ծրագիրը մշակելուց անտեսվել են այնսպիս խնդիրները, որոնք կապված էին և օրենսդրության և իրավիճակային խնդիրների հետ, հետևաբար` գործողությունները չէին համապատասխանում ՀՀ էկո օրենսդրությանը: Միջազղգային կազմակերպությունների կողմից մեծ ծավալի աշխատանք է իրականացվել, դրանք ուղղված են եղել նոր ԲՀՊՏ-ների ստեղծմանը, պահպանվող տարածքների կառավարման համակարգերի բարելավմանը և հզորությունների ստեղծմանը, պահպանվող տարածքների վերաբերյալ օրենսդրության բարելավմանը: Հայաստաում պահպանվող տարածքների վիճակը լուրջ վերլուծության է ենթարկվել, որի արդյունքում հանգել ենք ռազմավարական ուղղությունների ճիշտ ընտրության հնարավորություն տվող եզրահանգաումների: Կենսաբանական և լանդշաֆտային բազմազնություն և ժառանգություն: Ակնհայտ է դառնում, որ կենսաբազմազանության տեսնակյունից կան տարածքներ, որտեղ տեղեկատվությունը բացակայում է: Դրանք քարտեղզագրվել են: Էմերալդ ցանցի ուսումնասիրության միջոցով հետևություններ են արվել, թե որտեղ և ինչ սկզբունքներով պետք է ստեղծվեն նոր ԲՀՊՏ-ներ: Լանդշաֆտային բազմազանության տեսանկյունից առաջին անգամ ձեռք բերվեցին տվյալներ, թե ինչ լանդշաֆտներ են արտահայտված ՀՀ ԲՀՊՏ-ների համակարգում: Բավականին քիչ են խոնավ ու գերխոնավ տարածքները: Պահպանվող տարածքների վերաբերյալ օրենսդրության վերլուծությունը հնարավորություն տվեց մշակել օրենսդրական փաթեթ: Բացահայտվեց, որ առկա են խնդիրներ ԲՀՊՏ-ների անձնակազմի հսկողական գործառույթների և վարձատրության, փոխհատուցման մեխանիզմների, հարակից համայնքների մասնակցության խրախուսման մեթոդների վերաբերյալ: Պահպանվող տարածքների կառավարման համակարգը ամբողջությամբ վերլուծվել է` կառավարման մեխանիզմների անկատարություն, տեխնիկակական, մարդկային և ֆինանսական հզորությունների անբավարարություն, կառավարման պլանների թերի իրականացում, դրանց մի մասը ենթակա է վերնայման, բացահայտվել են պատճառները, կառավարող ՊՈԱԿ-ների թերությունները և դրանց պատճառները: Սրանք բաց լաբորատորիաներ են, որոնք ուսումնասիրության կարիք ունեն և  դեռևս տարերայնորեն են կատարվում: Կատարված աշխատանքները միջազգային ծրագրերի շրջանակներում են եղել, բայց ԲՀՊՏ-ների նախաձեռնությամբ շոշափելի աշխատնքներ չեն եղել: Համապատասխանությունը միջազգային չափորոշիչներին հետևյալն է. այս պահի դրությամբ ֆիքսել ենք, որ նախատեսված 6 կատեգորիանեևւց ՀՀ-ում կան 4-ը` արգելոցներ, արգելավայրեր, ազգային պարկ, բնության հուշարձաններ: Պահպանվող լանդշաֆտ և կառավարվող բնական պաշարներով տարածքներ դեռևս չկան: Քննարկումների արդյունքում հանգեցինք եզրակացության, որ Հայաստանում 5-րդ կատեգորիայի փորձարկման անհրաժեշտություն կա: Վերջինի մասով դեռևս մոտեցումները հստակեցված չեն:  Վերլուծությունների արդյունքում ռազմավարության մշակումն ինքնստինքյան ստացվեց: Ամրագրված է երկու տարբերակ. ԲՀՊՏ-ների համակարգի բարելվման միջոցով էկոլոգիական իրավունքների պահպանություն և ժառանգության պահպանություն ըստ ռազմավարական նպատակների: Իսկ ուղղությունները  8-ն են: Գնահատվել են ծրագրի իրականացման ռիսկերը և մոնիթորինիգի սխեման: Այս ամենը պետք է բացահայտվի ժամանակին, որպեսզի ծրագիրն իրականացվի ամբողջությամբ: Առաջարկվում է ՀՀ ԲՆ-ում ստեղծել պահպանվող տարածքների խորհուրդ, որն էլ հիմնականում կիրականացնի մոնիթորինգը: Շնորհակալություն ուշադրության համար:
²Ç¹³ ÆëÏáÛ³Ý – Շնորհակալություն ներկայացման համար: Անցնենք ելույթներին:

Մարատ Գիրգորյան – Ինչպե՞ս եք պատկերացնում ընդերքօգտագործման տեսանկյունից ԲՀՊՏ-ն կարևոր են: 

Սամվել Բալոյան – Ընդերքի երկրաբանական ուսումնասիրություններ կարող են կատարվել ԲՀՊՏ-ներում առանց հողային շերտի խախտման: Շահագործման տեսակետից մեր պահպանվող տարածքներն այնպիսի վայրերում են, որ դա պետք է առաջնային լինի, որ հանուն հանածոների շահագործման երկիրն անապատի չվերածվի: Օրինակ, եթե հայտնաբերվի, որ Խոսրովի անտառի ընդրքում կա ալմաստ, <<Խոսրովի անտառ>>-ը չի ավերվելու: Նույնը վերաբերում է Սևանին: Գործող օրենսդրությունը թույլ չի տալիս, որ ԲՀՊՏ-ի տարածքում շահագործվի հանքավայր: 

Կարեն Մանվելյան – Նոր պահպանվող տարածքներ ձևավորելիս հանածոների առկայությունը հաշվի է առնվում: Ի սկզբանե այդ տարածքները հանվում են: 2007-2008թթ. ստեղծված ԲՀՊՏ-ներում հանքավայրերի առկայությունը հաշվի է առնվել:

Նաղաշ Մարտիրոսյան  – Կարծում եմ կարելի է միջֆակուլտետային մագիստրոսական ծրագիր ստեղծել` էկոլոգիական ժուռնալիստիկա: 

Արթուր Գրիգորյան – Լավ է, որ նման ռազմավարություն է մշակվում: Ունենք փաստացի իրավիճակներ, որ ԲՀՊՏ-ի տարածքում տնտեսական գործունեություն է մշակվում, բայց ոչինչ չի լինում: Նախարարության կայքը ուսումնասիրել եմ և Ձեր լուսնկարից բացի ոչինչ չեմ գտել: Դուք եք համակարգում ծրագիրը, խնդրում եմ ասեք, թե ինչ բյուջե ունեք և արդյոք ծրագրի շրջանակներում կա,  որը դեռևս որևէ պետական մարմնի հասցեագրված չէ: 

Վիկտոր Մարտիրոսյան - Փաստաթուղթը ֆինանսական միջոցների հետ մի կապեք: Փաստաթուղթը երկրում ընթացող ռազմավարության շարունակությունը հանդիսացող ծրագիր է: Գործողությունների ծրագրում կտեսնեք յուրաքանչյուրի ծրագրի ֆինանսավորման աղբյուրները: Դա պայմանվորված է միջազգային կազմակերպությունների մանդատով: 

Արթուր Գրիգորյան – փաստաթղթում ես որևէ թիվ չեմ տեսել:

Վիկտոր Մարտիրոսյան – Փաստաթուղթը չի ենթադրում ֆինանսավորման չափը: Եթե այս կամ այն գործողությունը ամրագրվի կառավարության գործունեության ծրագրում, այդ ժամանակ էլ կփնտրվեն ֆինանսավորման աղյբուրներ: Կան գործողություններ, որոնք դեռևս չեն հասցեագրվել պետական կառավարման որևէ մարմնի:

Արթուր Գրիգորյան – ԲՀՊՏ-ների ստեղծման չափանիշների մասով օրենքը հստակ չի կարգավորում, թե երբ պետք է պետական մարմինները ընդգրկեն ԲՀՊՏ-ի կազմում: Ուրախ եմ, որ նշեցիք <<Ջերմուկ>> ազգային պարկի մասին, որտեղ բացառիկ տեսակներ կան: Արդյո՞ք ռազմավարությունն ամրագրում է այդ չափորոշիչները:

Սամվել Բալոյան – Այդ չափորոշիչները ամրագրված են ԲՀՊՏ-ների ստեղծման կարգում, որի վերանայումը նախատեսված է ռազմավարությամբ: Նախագիծը պատրաստ է և ԲՀՊՏ-ների մասին նոր օրենքի ընդունումից հետո, Նախագիծը կուղարկվի ՀՀ Կառավարություն: Հաշվի են առնված նաև պարտադիր նոր չափորոշիչներ: 

Արամ Աղասյան – Եթե պետության կողմից կան գերակա խնդիրներ, ապա ԲՀՊՏ ստեղծելու պարտավորություն չի կարող առաջանալ:

Արմեն Գևորգյան – Կցանկանայի փոքր լրացում անել: Պարտավորությունն օրենքով չի կարող ամրագրվել: Կա հնարավորություն, որ տարբեր կազմակերպություններ ՏԻՄ-եր, ակադեմիական կառույցներ հանդես գան առաջարկով համապատասխան հիմնավորմամբ ԲՀՊՏ ճանաչելու վերաբերյալ:

Արամ Աղասյան – Կա նաև հակառակ տարբերակ: Եթե հանդիպում ենք Կարմիր գրքով նախատեսված տարածքներ, ապա տարածքը շահագործվել չի կարող:
Սամվել Բալոյան – պետք է հիշել որ ԲՀՊՏ-ների ստեղծումը ևս համարվում է գերակա շահ:

Մարատ Գրիգորյան – Հայաստանի  բնությունն արագ փոփոխվում է, և ամբողջ երկիրը հատուկ պահպանվող տարածք է: Նման պայմաններում շատ կարևոր է այնպիսի մոտեցումներ մշակելը, որպեսզի հաշվեկշիռը ապահովվի:

Սամվել Բալոյան –Հայաստանում էկոլոգիական միգրացիայի վերաբերյալ կան որոշ հրապարակումներ: Սա ևս կարևսր խնդիր է: 
Արթուր Գրիգորյան – Պետության գերակայությունը տարածքների համաչափ զարգացումն է, և Թեղուտի պայմաններում այլ հեռանկարները ևս կան: 
Կարեն Մանվելյան – Նոր օրենքում նախատեսված են բուֆերային գոտիները և միջանցքները, որոնք կարող են նպաստել տարածքների կազմկերպմանը:

Լևոն Գալստյան – Ի՞նչն էր խանգարում մինչ այժմ այս աշխատանքները կատարելուն ու ի՞նչ երաշխիք կա, որ առաջիկայում կիրագործվի:

Սամվել Բալոյան – Օրենսդրական բացեր, որոնք հնարավորություն չեն տվել, ինչպես նաև պետական ֆինանսավորման բացակայությունը: Ներկայացվել են բազմաթիվ հայտեր այլ աղբյուրներից ֆինանսավորվելու համար, որոնք չեն ընդունվել: Կառավարման պլանների մշակումը լուրջ նախապատրաստական աշխատնքներ են ենթադրում: Ռազմավարությամբ ստանձնած գործողությունները բխում են ՀՀ միջազգային պարտավորություններից: Վերջին շրջանում ստեղծվել են նոր ԲՀՊՏ-ներ, ընդլայնվել եղածների սահմանները, այսինքն` աշխատանքներ կատարվել են: Ներկայիս ծրագրի երաշխիքները ավելի մեծ են և իրատեսական: 

Լևոն Գալստյան – 2008-ից սկսած մենք ունենք միայն 1 հուշարձանի անձնագիր, արգելավայրերի սահմանները հստակեցված չեն: 13 տոկոսը իրական չէ, որովհետև սահմանները հստակ չեն: Երկու առաջարկ ունեմ. ժամանակն է ունենալ ԳԻՍ համակարգով կազմած ԲՀՊՏ-ների քարտեզ, որը մատչելի կլինի ցանկացած հետաքրքրված անձի: Բոլոր անտառային տարածքները պետք է դառնան ԲՀՊՏ-ներ:

Արամ Աղասյան –Մենք ԲՀՊՏ-ների քարտեզ ունենք, բայց չենք կարող տրամադրել:

Կարեն Մանվելյան – Կան ԳԻՍ տվյալներ, որոնք կտրամադրվեն: Քարտեզները ինտերնետում հասնալի են:

Սամվել Բալոյան – Հաղորդակցության համակարգի զարգաման մեջ նախատեսված է նաև քարտեզների կազմումը: Խորհրդային շրջանում  Հայաստանի անտառները առաջին խմբի անտառներ էին: 

Գրետա Գաբրիելյան – Դեպք է եղել, որ արգելավայրի տարածքը փոքրացվել է: Բնապահպանության նախարարության կայքում տեղադրված նյութը <<Ջերմուկ>> ջրաբանական արգելավայրի մասին: Վիճակագրական ծառայություն է ուղարկվել տեղեկատվություն, որ այն ստեղծվել է 1981թ.: Փոքրացնելու մասին որոշումներում հիմնավորում չկա: Այդ որոշումները չեն հրապարակվել: Քարտեզները չեն փոխվել:
Սամվել Բալոյան – 2 արգելավայրերն էլ ստեղծվելեն 1981 թվականին: Այդ որոշումները ուժը կորցրած են ճանաչվել և 2009 թվակաին երկու տարածքներն էլ նորից ստեծղվել են:

Արամ Աղասյան – Արգելավայրերի անվանումները փոխվեցին, որովհետև ռուսերեն որոշման մեջ գրված էր ”заповедник”: Որոշ մարդիկ ուզում էին ինչ-որ բաներ սարքել, այդ պատճառով 2009-ին այդ որոշումները չեղյալ հայտարարվեցին: Այնուհետև նշված արգելավայրերը նորից վերաստեղծվեցին: Արգելավայրերի քարտեզագրման աշխատանքները սկսվել եին 2006-ից: 

Մամիկոն Ղասաբյան – Հարցը վերաբերում է կատեգորիաներին: Ունենք 6 կատեգորիաներ: Ո՞ր տարածքներն են պատկանում 1-ին կատեգորիաներին, 1-ին ա, թե՞ բ: 

Սամվել Բալոյան – 1-ին ա կատեգորիա կարող է լինել <<Էրեբունի>> արգելոցը և <<Շիկահողի>> արգելոցը: 1-ին բ` <<Խոսրովի անտառ>> արգելոցը, որը տարբերվում է մյուսներից: Այս հարցը քննարկելիս ա և բ կատեգորիաները չեն տարանջատվել: 

Մամիկոն Ղասաբյան – Մենք իրավունք չունենք չտարանջատել: Այդ հարցը բարձրացվելու է վաղ թե ուշ:

Տատյանա Դանիելյան  – Մենք պարտադրված չենք հետևել ИУЦН չափանիշներին:

Կարեն Մանվելյան – Շատ դժվար է այդ հարցին պատասխան գտնել:  

Սամվել Բալոյան – Մեր ձգտումն է առավելագույնս հստակեցնել նախագիծը: Տարանջատում չի արվել, որպեսզի խուսափենք վերապահումներից:

Լևոն Գալստյան – Պետք է փոփոխություններ անել կառավարման գաղափարախոսության մեջ: 

Կարեն Մանվելյան – <<Արևիկ>> ազգային պարկը և <<Զանգեզուր>> արգելավայրը ստեծղելիս խնդիր ունեցանք, քանի որ ռազմավարական փաստաթուղթ չկար:

Վիկտոր Մարտիրոսյան – ՊՀ-ն չի իրականացրել և չի իրականացնելու ԲՀՊՏ ռազմավարության գործողությունները: Դրանք դրված են Կառավարության, Բնապահպանության նախարարության, ՊՈԱԿ-ների վրա: ԾԻԳ-ը ռազմավարության հետ առնչություն չունի: Փաստաթղթի խնդիրն է առաջիկա տարիների համար ունենալ ԲՀՊՏ-ների զարգացման տեսլական: Եկեք քննարկումը տեղափոխենք փաստաթղթի վրա: 
²Ç¹³ ÆëÏáÛ³Ý – Փաստաթուղթը պետք է դիտարկել որպես աշխատանքի արդյունք: Կենտրոնը ներկայացրել է իր առաջարկները 11 էջի վրա, ինչը կարող են անել նաև բոլորը: Կառուցողական առաջարկները 15 օրվա ընթացքում կարող են ներկայացվել ակտը մշակած մարմնին:

Կարեն Մանվելյան – Եթե գործողությունների ծրագիրը կատարվում է գոնե 80-90 տոկոսով, դա համարվում է լավ ցուցանիշ:

Լևոն Գալստյան – Առաջարկում եմ ստեծղել ԲՀՊՏ-ների մոնթիորինգի հասարակական խումբ: Նախկինում եղել է առաջարկը, բայց ընթացք չի տրվել: 

Վիկտոր Մարտիրոսյան – Դեմ չեմ, որ լինի նման խումբ: Դրանում պետք է ներառել նաև շահառու համայնքներին: Առաջին խնդիրը հանրային մասնակցության ապահովումն է կառավարման, մոնիթորինգի հարցում, որը ռազմավարությունում արտացոլվում է: Հանրապետական խորհրդակցական մարմին էլ է ստեղծվելու, որի կազմում կարող են գործել ձեր նշված հանձնաժողովները: Մշակույթը ի վերջո նոր է ձևավորում: Առավել կարևոր է ժողովրդի մեջ էկոլոգիական մշակույթի ձևավորումը: 
Լևոն Գալստյան – Պետք է կատարել էկոհամակարգային գնահատում և պարզել օգտագործման քվոտաները:

Սամվել Բալոյան – Այդ ամենն արտացոլված է ռազմավարությունում: 

Արմեն Գևորգյան – Լսում եմ բոլորին ու բոլոր առաջարկների հիմքում փորձում եմ որսալ կոնստրուկտիվ հիմք: Բոլոր առաջարկները պետք է ուղղել ՊՀ-ին: ԳԻՍ-երի հետ կապված 10 տարի առաջ փորձեցինք ձևավորել նման ծառայություն, որի վրա լուրջ միջոցներ ծախսեցինք: Հաջողություն չունեցանք, քանի որ կար կադրային խնդիր, չկար գերատեսչական շահագրգռվածություն: Այս պահին մշակվում է նոր առաջարկ կառուցվածքային, որը կլուծի նշված խնդիրը: Արգելավայրերի մասով, քարտեզագրվել է <<Հնաձոր>> արգելավայրը, որի մակերեսը մեծացվել է: Ծաղկաձորի տարածքը Կառավարությանը կներկայացնի 4000քառ. մ. ավել տարածքով: Ռազմավարական փաստաթղթերը ԲՀՊՏ-ի կատեգորիա չեն սահմանում, այն հաստատվելու է որպես Կառավարության արձանագրային որոշում: Աշխարհում “մաքուր” 1-ին բ. կատեգորիա չկա: Ըստ պրակտիկայի արգելոցների տարածքները գոտիավորվում են: Շուտով Հայաստանում կգործարկվի գոտիավորման գործիքը: 
Սիլվա Ադամյան – Շնորհակալություն: Մեծ աշխատանք է կատարվել: Ինչպես է ստացվել, որ Սևանի տարածքում պետք է զարգանա ձկնաբուծություն, երբ կերի 97 տոկոսը պարունակում է ԳՁՕ: Եթե խոսում ենք ԲՀՊՏ-ների մասին, ինչ է կատարվում Սևանի ազգային պարկում: 27 մլն. Է ծախսվում Սևանը ԳՁՕ-ով աղտոտելու համար: 
Վիկտոր Մարտիրոսյան – Ռազմավարություններ մշակելիս ճիշտ է մոտենալ լավատեսական նոտայով: Նախորդ ռազմավարության արդյունքներն ամփոփխելիս մեր մոտեցումներն ավելի սուր էին: Մինչ ս.թ. ապրիլի 4-ը սպասում ենք Ձեր արձագանքներրին: Չընդունվելու դեպքում կտրվեն բացատրություններ: 
²Ç¹³ ÆëÏáÛ³Ý – Շնորհակալություն բոլոր մասնակիցներին:
ºäÐ Çñ³í³·ÇïáõÃÛ³Ý ý³ÏáõÉï»ïÇ ¿ÏáÉá·Ç³Ï³Ý 

Çñ³íáõÝùÇ ·Çï³áõëáõÙÝ³Ï³Ý Ï»ÝïñáÝÇ Õ»Ï³í³ñ                               պրոֆ. ². ÆëÏáÛ³Ý 

¿ÏáÉá·Ç³Ï³Ý Çñ³íáõÝùÇ ·Çï³áõëáõÙÝ³Ï³Ý Ï»ÝïñáÝÇ Çñ³í³µ³Ý

